INNOVATIVE «Zamonaviy dunyoda innovatsion tadqiqotlar: Nazariya va
ACADENY amaliyot» nomli ilmiy, masofaviy, onlayn konferensiya

FUQAROLIK JAMIYATININI YARATISH - DAVR ZARURATI
1. Vaxobov Ulug’'bek Bahodir o’g'li
2. Qurbonov Shohrux Quvondiqovich
1. JDPU Tarix fakulteti “Falsafa, tarbiya va huquq ta’limi” kafedrasi o’qituvchisi
E-mail:uvaxobov70@gmail.com
2. JDPU Tarix fakulteti “Milliy g‘'oya ma’naviyat asoslari va huquq ta’limi yo‘nalishi”
talabasi
E-mail: alialiyevOa@gmail.com
https://doi.org/10.5281/zenodo.7735342

Annotatsiya: Magqolada Fuqarolik jamiyati tushinchasining kelib chiqishi, uni qanday
mezonlar asosida qurish mumkinligi haqida fikr yuritilgan. Shuningdek, maqolada fuqarolik
jamiyatini barpo etishda milliy gadriyatlarning o’rniga alohida to’xtalib o’tilgan.

Kalit so’z: Fuqarolik jamiyati, qonun, “Avesto”, “Fozil odamlar shahri”, gadriyat, ozodlik,
tinchlik, demokratiya.

Fuqarolik jamiyati - konstitutsiyaviy huquq nazariyasida huquq va demokratiyaga asoslangan
ijtimoiy hayotning zarur oqilona usuli; insonga uning iqtisodiy, siyosiy va madaniy hayoti
shakllarini erkin tanlash kafolatlanadigan, qonun ustuvorligi va inson huquglari hamda
erkinliklari garor topadigan, ko‘p partiyaviylik, siyosiy institutlar, mafkura va fikrlarning xilma-
xilligi ta’'minlanadigan hamda o‘zini 0‘zi boshqgarish organlarining mavqei baland bo‘lgan
ijtimoiy tuzum. [1]

Bunda mamlakatning har bir fugarosi siyosiy, ijtimoiy, iqgtisodiy, ma’naviy va huquqiy jihatdan
0‘z ehtiyojlarini jamoat birlashmalari va fondlari, o‘zini o‘zi boshqarish organlari, siyosiy
partiyalar va nodavlat notijorat tashkilotlar ishida faol ishtirok etib, ular orqali qondiradilar.
Fuqarolik jamiyatida fuqarolar davlat faoliyati ustidan jamoatchilik nazoratini o‘rnatadilar,
davlatning ko‘pgina vakolatlari jamoat tashkilotlari zimmasiga yuklanadi. Davlat hokimiyati
esa mamlakatning umumiy taraqqiyot rejalarini tuzadi, uning strategiyasini ishlab chiqadi,
mudofaa, milliy xavfsizlik, davlat mustaqilligi va chegaralari daxlsizligini, uning suverenitetini
ta’'minlash, pul-moliya, solig, bank siyosati, tashqi siyosat va jahon hamjamiyati bilan aloqalar
tizimini yaratadi, uni boshqaradi. Fuqarolik jamiyatini qurish kuchli davlatdan kuchli jamiyat
sari bosqichma bosqich o‘tish orqali ro‘y beradi.

Fuqarolik jamiyati hagida ilk tasavvurlar Aristotelning "Siyosat" asarida bayon etilgan.[2] Unga
ko‘ra, insonning erkin yashash huquqi kishilik jamiyatining adolat va qonun ustuvorligi asosida
tashkil etilishi orqali ta’'minlanishi lozim. Jamiyatni boshqarishda qonunlarning to‘g'ri va
adolatli bo‘lishiga alohida e’tibor beriladi. Bu g‘oyalar XVII asrga kelib keng rivojlandi.
Jumladan, T.Gobbs asarlarida takomillashtiriddi. XVIII asr Buyuk fransuzinqilobi davrida Inson
va fuqaro huquqlari deklaratsiyasi e’lon qilinishi bilan esa fugarolik jamiyati tushunchasi keng

tarqala boshladi. Chunki jamiyatning teng huquqli a’zolari — "fuqarolar” tushunchasi paydo
bo‘ldi, ular jamiyat va davlat manfaatlari bilan bog'langan shaxsiy manfaatlarini anglay
boshladilar.

Sharqda Fugqarolik jamiyatining o‘ziga xos talqini mavjud. Bu, bevosita, axloq, madaniyat va
ma’'naviyatning huquq bilan uyg‘unlashgan, fe’l atvor, xatti harakatlar va qoida me’yorlarning
uzviy uyg‘unlashgan shakli bilan bog‘liq. Jumladan, eng qadimiy madaniy tarixiy huquqiy
yodgorlik — Avestoda kishilarning uyushib yashashi, o‘zaro munosabatlar va aloqalarning
axloq va me’yorlarga tayanishi kabi g'oyalar ilgari surilgan. Bunda o'z o‘zidan jamiyatda qonun
ustuvorligiga erishish, jamiyatni shaxs tomonidan emas, qonun boshqarishi kabi fugarolik

jamiyatining ilk belgilari namoyon bo‘lgan. Forobiyning "Fozil odamlar shahri" asarida
mamlakatni boshqgarishda adolatli qonun zarurligi, faol fugarolik jamiyatini shakllantirish
mohiyati chuqur tahlil etilgan.[3]

Qonunlari mukammal bo‘lgan mamlakatda adolat, inson huquglari ustuvor bo‘lishi mugarrar
ekanligi bayon qilib berilgan. Forobiyning fikriga ko’ra, "Shahar (mamlakat) aholisi xush xulqqa
ega bo‘lmagan taqdirda hokimiyatga ehtiyoj tug‘iladi"[4], jinoyatchilik, bezorilik,
gonunbuzarlik qonunlar zaif, aholi axloqiy ma’naviy jihatdan barkamol bo‘lmagan sharoitda avj
oladi.

O‘zbekistonda fuqarolik jamiyatini qurish tarixiy an’ana bo‘lsada, u butunlay yangi tarixiy
sharoitlarda jahon davlatchiligi ilg’or tajribalari va ko‘p ming yillik milliy an’analarning sintezi
sifatida dunyoga kelmoqda. Ya’'ni erkinlik va axloq, ozodlik va tarbiya, qonunga itoatkorlik va
siyosiy huquqiy faollik, hurriyat va qatiy tartib-intizom uyg‘unligida fuqarolik jamiyati
shakllantirilmoqda.

Bunday fikr bildirishimizga muayyan tarixiy sharoitlarda obyektiv zaruratlar tufayli jamiyat
rivojlanishi uchun milliy qadriyatlar diniy qarashlar bag'rida shakllanganligidir. Shunga ko'ra
bizning milliy qadriyatlarimiz faqat islom zaminida vujudga kelmagan, balki zardushtiylik,
buddaviylik kabi dinlardan ham ko’p narsalarni olgan. Binobarin, har qanday gadriyatlarning
bosh manbai ijtimoiy hayotdir.

Uning zaruratini birinchi Prezidentimiz [.A.Karimov alohida va bir necha marta ta’kidlab
kelgan. “Mustaqillik yillarida eng katta qo’lga kiritgan yutuqlarimizdan biri tarixiy, milliy va
axloqly qadriyat hamda an’analarning, muqaddas dinimizning jamiyatni ma’naviy
yuksalishidagi o‘rni va ahamiyatini qayta tiklanganligidir. Ayni zamonda, tajovuzkor
agidaparast kuchlar islom dini xalqimiz uchun muqaddas qadriyat ekanligidan foydalanib,
O‘zbekistonni demokratik, ma’rifiy taraqqiyot yo‘lidan og’dirishga intilmoqdalar”. [5] Keyingi
yillarda dunyo miqyosida islomdan qarama-qarshi maqgsad yo‘lida foydalanishlar yaqqol
namoyon bo‘lmoqda.

Xulosa qilib aytadigan bo’lsak, insoniyatning eng umumiy jamoasi bo’lgan jamiyatgina,
umuminsoniy qadriyatlarning yaratguvchisi va saqlab turuvchisidir. Umuminsoniy qadriyatlar
nihoyatda keng ko’lamli va serqirra tushuncha. Uning zaminida eng avvalo ozodlik, erkinlik,
tinchlik, demokratiya tufayli shakllangan inson baxt-saodati kabi umumijtimoiy mahno va
mazmun kashf etadigan gadriyatlardan iborat, deyish mumkin. Qadriyatlarni fagat moddiy va
ma’naviy boyliklar sifatida tushunish va uni shunday izohlash ham ilmiy nuqtai nazardan to’g’ri
emas.

